
 
 
 

Na osnovu člana 69. Statuta Općine Stari Grad Sarajevo – Prečišćeni tekst (“Službene novine 
Kantona Sarajevo”, broj 20/13), a u vezi sa Uredbom o vršenju službe obezbjeđenja i o kućnom redu u 
kantonalnim organima uprave, općinskim i gradskim službama za upravu („Službene novine Kantona 
Sarajevo“, broj: 15/98 i 20/03) i Odlukom o radnom vremenu u službama Općine Stari Grad Sarajevo 
(„Službene novine Kantona Sarajevo“, broj: 15/17), Općinski načelnik Općine Stari Grad Sarajevo 
donosi 
 
 

KODEKS ZA GRAĐANE/STRANKE 
KOJI DOLAZE U PROSTORIJE OPĆINE STARI GRAD SARAJEVO 

 
 

I. STANDARDI ODIJEVANJA 
 

Član 1. 
 

 Ovim Kodeksom utvrđuju se standardi prikladnog odijevanja i ponašanja građana/stranaka koji 
dolaze u prostorije Općine Stari Grad Sarajevo (u daljem tekstu: Općina). 

 
Član 2. 

 
Građani/stranke koji dolaze u Općinu moraju biti prikladno odjeveni. 
U prostorije Općine ne mogu ući građani/stranke u: 

− kratkim pantalonama, 
− bermudama, 
− majici bez rukava (za muškarce), 
− majici na bretele (tregere), otkrivenih leđa i sa dubokim dekolteom (za žene), 
− prozirnoj odjeći, 
− plastičnim papučama, 
− japankama. 

 
Član 3. 

 
Građanima/strankama koji su odjeveni suprotno standardima iz člana 2. stav 2. ovog Kodeksa 

biće onemogućen ulazak u prostorije Općine. 
 
 

II. STANDARDI PONAŠANJA 
 

Član 4. 
 

Ulazak u prostorije Općine onemogućit će se građanima/strankama koji: 
− dođu u alkoholiziranom stanju, pod utjecajem drugih opijata i sa zapaljenom cigaretom; 
− verbalno napadaju i vrijeđaju druge građane/stranke i uposlenike u prostorijama Općine; 
− nose torbe/kese sa robom namijenjenom za prodaju; 



− žele ući sa djecom do 5 godina (osim u Šalter salu); 
− žele ući sa kućnim ljubimcem; 
− žele ući izvan vremenskog perioda predviđenog za prijem stranaka (dozvoljava se po 

pozivu). 
 

Član 5. 
 

 Za provođenje odredbi ovog Kodeksa zadužuje se Sektor za tehničke poslove i obezbjeđenje. 
 

Član 6. 
 

 Ovaj Kodeks stupa na snagu danom donošenja od kada će se i primjenjivati. 
 

Član 7. 
 

 Stupanjem na snagu ovog Kodeksa, prestaje da važi Kodeks za građane-stranke koji dolaze u 
Općinu Stari Grad Sarajevo, broj: 01/1-05-01-075/13 od 20.02.2013. godine. 
 
 
 
 
Zasnovanost akta na Zakonu potvrđuju: 
 
Stručna obrada:  
Amina Hasić 
 
Po ovlaštenju 
Sekretar organa državne službe: 
Nermin Pećanac, dipl. pravnik 
 
 

        OPĆINSKI NAČELNIK 
 

        mr. Ibrahim Hadžibajrić 
 
Broj: 01/1-05-01-211/18 
Sarajevo, 15.05.2018. godine 
 


